
About this Course Guide
Morphology and Syntax of Twi has been  has been produced by The 
University of Education, Winneba. All Course Guideas produced by 
University of Education, Winneba are structured in the same way, as 
outlined below.

How this Course 
Guide is 
structured

The course guide overview
The course overview gives you a general introduction to the course. 

Information contained in the course overview will help you to 
determine:

 What you will already need to know

 How much time you will need to invest to complete the course.

 The overview also provides guidance on:

What you can expect from the course.

 Study skills.

 Where to get help.

 Course assignments and assessments.

 Activity icons.

 Units.

We strongly recommend that you read the overview carefully before 
starting your study.

The course content
The course is broken down into lessons. Each lesson comprises:

 An introduction to the lesson content.

 Lesson Objectives or outcomes.

 Core content of the lesson with a variety of learning activities.

 A lesson summary.

 Assignments and/or assessments, as applicable.

Resources
For those interested in learning more on this subject, we provide you with 
a list of additional resources at the end of this Course Guide these may be 
books, articles or web sites.

Your comments
After completing this course we would appreciate it if you would take a 
few moments to give us your feedback on any aspect of this course. Your 
feedback might include comments on:

 Course content and structure.

 Course reading materials and resources.

 Course assignments.

 Course assessments.

 Course duration.

 Course support (assigned tutors, technical help, etc.)

Your constructive feedback will help us to improve and enhance this 
course.

Course overview

Welcome to AKN231T Morphology and 
Syntax

The course overview
This course introduces students to the morphology and syntax of Akan 
Language. The morphology component covers the definitions, 
identification, segmentation and distribution of the morphemes.

The syntax component studies the basic grammatical units of the Akan 
Language, e.g. the sentence, the clause, phrases and word classed and 
their various subclasses. Other classification of the morpheme according 
to position, distribution and function will also be considered. There will 
be a detailed study of the noun phrase as well as lexical nouns pronouns.

If the course is suitable for you, register online with the Department’s 
officer

What you will already need to know. Theory of Morphology and Syntax.

Course outcomes
Upon completion of this course you will be able to:

Outcomes

 Identify the various grammatical categories of Twi

 Identify the distribution of the various grammatical categories.

Samuel Sarpong                               3

Timeframe

How long?

Fourteen weeks

Lesson 1 – Introduction to Morphology and Syntax

Morphology and Syntax Defined
Upon completion of this unit you will be able to:

Outcomes

 Understand what Morphology is?

 Various allomorphs

 Understand what Syntax is?

 The various positions each category can occupy.

Terminology

PUT YOUR TERMINOLOGIES HERE

[Term description]
Morphology Morphology is the study of the internal struc-

ture of words.

Morpheme a morpheme is the smallest linguistic unit that has 
semantic meaning

Allomorph An allomorph is one of two or more 
complementary morphs which manifest a 
morpheme in its different phonological or 
morphological environments.

Syntax Is the 

Ɛden ne Mɔfologi: Kasa mu adesua bi a ɛkyerɛ nsɛmfua nhyehyɛeɛ. Ne 
titire no, ɛkyerɛ asɛmfua mu asennua ne ne mmataho ahodoɔ a ɛbatabata 
ho. Sɛ yɛfa asɛmfua bi te sɛ “osuani” a, asennua no ne “sua”. Mmataho 
no ne “o” ne “ni.  

Mɔɔfim: Mɔɔfim yɛ asɛmfua kumaa bi a nteaseɛ wɔ mu. Ɛyɛ kumaa a sɛ 
yɛhyɛ mu a nteaseɛ mma mu anaase ne nteaseɛ. Momma yɛmfa nhwɛsoɔ 
a ɛwɔ soro ha yi nkyerɛkyerɛ deɛ yɛreka yi mu. Asɛmfua osuani bɛma 
yɛn mɔɔfim ahodoɔ mmiensa. Weinom ne: “o”, “sua” ne “ni”. Saa 
mɔɔfim ahodoɔ yi yɛhyɛ ɛmu biara mu a ɛnyɛ yie. Yɛnhwɛ asuafua “sua”, 
so yɛntumi nka “su” yɛ asennua na “a” nso yɛ asennua anaa? Nokwasem 
ne sɛ asemfua “su” ne “sua” nni hyebom biara. 

Alomofo: yɛtumi nya mmataho pii ma asennua bi a ne nyinaa nteaseɛ yɛ 
pɛ. 

O   +   kua   +   fo

O   +   kua   +   ni

Sɛ yɛhwɛ nhwɛsoɔ “fo” ne “ni” a ɛwɔ soro ha yi a, yɛhunu sɛ ne nyinaa 
nteaseɛ yɛ pɛ. Ne nyinaa rekyerɛ baako kabea. Saa ara nso na “n” ne “m” 
a ɛwɔ fam ha yi nso teɛ. Ne nyinaa rekyerɛ daabi kabea. 

                                                     N          kɔ

                                                     M         fa

Mɔfɔlogi adesua ma yɛhunu mmataho ahodoɔ a nsɛmfua binom tumi fa 
ne deɛ ntumi mfa. adeyɛ asɛm sɛɛ tumi fa daabi kabea nso edin asɛm 
ntumi mfa. saa ara nso na edin asɛm tumi fa dodoɔ dodoɔ kabea a adeyɛ 
asɛm nso ntumi mfa.

Sentase: sentase yɛ adesua bi a ɛkyerɛ sɛnea yɛde nsɛmfua bi bobɔm ma 
no yɛ ɔkasamu. Ɛkyerɛ asɛmfua biara deberɛ wɔ ɔkasamu mu. Saa 
nhwɛsoɔ wei bɛboa yɛn ama yɛte aseɛ yie.

Kofi   kɔ afuom.

     Edin adeyɛ adin

Unit summary

Summary

Put your Summary here

Assignment

Assignment

Put your Assignment here

Assessment

Assessment

Put your Assessment here

AKN231T – Morphology and Syntax



Lesson 2 – EDIN (NOUN)
Upon completion of this unit you will be able to:

Outcomes

 Identify the various subcategories of nouns

 Know some affixes of nouns.

 How nouns are form from verbs.

1.0 EDIN (NOUN)

ribiara a ɛwɔ wiase. sɛ ebia, mpa, sikan, onipa, Sapɔn, ɛdan, nsa, 
mmepɔ, Ɛkoɔ , ne ade.

1.1 Din pa (Proper Edin)

Din pa ne din ahodoɔ a sɛ yɛbɔ so pɛ a na atwe yɛadwene 
akɔ adeɛ baako bi so, anaa onipa titire bi so. Din pa taa yɛ aman, 
nkuro, nnipa asranaa ne ade din. Sɛ ɛbia; Ghana, Adanwomase, 
Sapɔn, Pra.  Ghana yɛ ɔman a ɛwɔ abibire Edin  yɛ 
agyinaehyɛdeɛ bi yɛde ma nnipa, mmoa, nnua, nnoɔma ne ade. 
Edin gu ahodoɔ mmienu,  Din pa ne Din hunu. Saa din ahodoɔ 
mmienu yi nyinaa wɔ edinnsiananmu a ɛtumi si  εmu biara anan 
mu.  Ne korakora no,  yɛdi  edin ma bim atoeɛ.  Adanwomase yɛ 
kuro  bi  a  ɛwɔ  Kwabre  mantan  mu.  Sapɔn  yɛ  ɔkyerɛkyerɛni  a 
ɔtwerɛɛ nwoma yi. Pra yɛ asuo bi  wɔ ɔman yi mu. Ɛsɛ sɛ yɛhyɛ no 
nso sɛ, sɛ biribi (ɔhene, ɔsoafoɔ, anaa dibrɛ foforo bi) nti onipa bi 
din hyeta ɔman bi mu a ɛtumi bɛyɛ din pa.

1.2 Din hunu (Common Noun)

Din hunu nso yɛ agyinaehyɛdeɛ a yɛde ma nnipa, mmoa, 
nnua, nnoɔma sɛ din pa ara. Din hunu no bi ne krada a yɛwoo 
asamasi  anaa  ɔbenten.  Sɛ  ebia  yɛwoo  obi  kwasiada  nti  ɔde 
Akwasi anaa Akosua. Ɔfoforɔ nso din de Kwadwo anaa Adwoa εfiri 
sε yεwoo wɔn Dwoada. Din hunu no bi nso ne abusua din bi te sɛ; 
Birago, Sapɔn, Anin. Twifoɔ taa ka kradin ne abusua din bɔ mu sɛ 
ebia: Akosua Birago, Yaw Sapɔn, Kwaku Anin. Deε nti a yɛreka sɛ 
saa din ahodoɔ yi yɛ din hunu ne sɛ, kuro ne akuraa biara ase no, 
edin bi te sɛ Akwasi, Akosua, Kwadwo anaa Adwoa ne ade wɔ hɔ. 

Adeε  baako  a  εwɔ  din  hunu  ho  nso  ne  sɛ,  berɛ  biara  ɛhia 
nkyerɛkyerɛmu.  Sε  ebia;  Yaw wɔ hɔ? Yaw Sapɔn wɔ hɔ? Yaw 
Sapɔn a ɔte Adanwomase no wɔ hɔ? Saa nkyerεkyerεmu yi bεtumi 
akɔ so ara kɔsi sε oniiko no bεte onipa pɔtee a yεreka ne ho asεm 
no.

1.3 Edin a yɛmfa yɛn ani nhunu (Abstract Noun)

Twifoɔ wɔ edin ahodoɔ bi a yɛmfa yɛn ani nhunu. Saa edin 
yi bi ne; ohia, ɔdɔ, ayamyɛ, papayɛ, atorɔ, ahohwie, gyidie, ɔdwoɔ, 
awɔ, ɔhaw, amaneɛ ne ade. Mpɛn pii no yɛde yɛn adwene na ɛbu, 
na ebi nso yɛ nkatedeɛ.

1.4 Edin a yɛtumi kan (Count Noun)

Edin bebree wɔ Twi mu a yεtumi kan.  Deε yɛtumi kan no, 
wobɛhwɛ na nsianimu no tumi sesa. Nhwesoɔ;

akokɔ nkokɔ

odwan nnwan

εboɔ aboɔ

1.5 Edin a yɛntumi nkan (Non-count)

Saa ara nso na edin no bi wɔ hɔ a yɛntumi nkan. Weinom 
ne nnoɔma bi te sɛ ankaa, abrɔbɛ, nsoroma, egya. Nnipa akwaa bi 
te sɛ ano, ɛse, nwi, nsa, ɛnan ne adeɛ. Saa din a yɛntumi nkan yi 
bi wɔ hɔ a yɛsusu. Nhwεsoɔ; nsuo, esam, nsa, ne deɛ ɛkeka ho.

1.6 Edin a nkwa wɔ mu ne deɛ nkwa nni mu

(Living and non-living things)

Yɛbɛtumi akyɛ edin a ɛwɔ Twi mu mmienu; edin a nkwa wɔ 
mu ne nea nkwa nni mu. Edin bi te sɛ ɛdan,ɛboɔ, dua, mpaboa, 
ataadeɛ, mpa, sika yɛ deɛ nkwa nni mu. Saa edin a ɛdidi soɔ yi 
nso yɛfa no sɛ nkwa wɔ mu; ɔbosom, ɔsaman, mmoa ne nnipa. 

1.7 Edin a yɛde ma akuoakuo

Edin foforɔ bi nso wɔ hɔ a, ɛno deɛ yεmfa mma nnoɔma 
nkorɛnkorɛ, na mmom akuoakuo: sɛ ebia: Ɔman, abusua, kwaeɛ. 
Edin ahodoɔ a yɛabobɔ soɔ yi nyinaa yɛ edin a yɛde ma ekuo.

1.8 Nsianimu ne Nsiakyire 

Edin dodoɔ no ara a  ɛwɔ Twi mu wɔ asɛnnua ne nsianimu 
anaa nsiakyire. 

1. Edin nsianimu tumi yɛ anom atwerɛdeɛ te sɛ a-, e-, ɛ-, o-, ɔ-, anaa 
hwenemu deɛ bi te sɛ m-, anaa n-. Etumi nso ba sɛ  anom ne 
hwenemu atwerɛdeɛ tumi bom yɛ nsianimu. Nhwɛsoɔ

a-;   a-taadeɛ, a-daka, a-boa

           e-;   e-tuo, e-fie 

ɛ-;   ɛ-dan, ɛ-ba

o-;   o-nipa, o-wura

ɔ-;    ɔ-da, ɔ-hene, ɔ-bofo

am-; am-pe, am-pa, am-fɔ

m-;   m-frama,m-moa, m-paninfoɔ

an-;  an-kaa, an-toa, an-tɔborɔ

n-;    n-sa, n-taadeɛ, n-nipa

3. Edin nsiakyire yɛ atwerɛdeɛ anaa nsɛm bi a yɛde si edin bi akyi. 
Nsiakyire ahodoɔ bi ne deɛ edidi soɔ yi; 

-foɔ; Abosua-foɔ, ɔmani-foɔ, asɔre-foɔ

-ni; Asante- ni, sukuu-ni, sika-ni, ohia-ni

-wa; dade-wa, wadu-wa, ababaa-wa.

-waa; Asante-waa, kyei-waa, Sɛe-waa

-eɛ; pre-eɛ, awie-eɛ,adesa-eɛ.

-ba; brɔde-ba, sekan-ba.

-iɛ; nsusu-iɛ, apue-iɛ, sumi-iɛ.

Sɛ yɛhwɛ nhwɛsoɔ a ɛwɔ soro ha yi a, yɛbɛhunu sɛ nsiakyire -foɔ 
ne –ni yɛ deɛ yɛde ama nnipa nko ara. Nsiakyire “-foɔ” yɛ baakofoɔ 
kabea. Etumi nso yɛ dodoɔ kabea nso. sɛ ebia;

Baakofoɔ Dodoɔ

Obusua-ni abusua-foɔ

Sukuu-ni asukuu-foɔ

Ohia-ni            ahia-foɔ

1.9 Edin Nhyehyɛeɛ 

Edin biara a ɛwɔ Twi mu no wɔ nhyehyɛeɛ. Dodoɔ no ara 
na ɛfiri adeyɛ mu. Edin bi nso hɔ a yεnya no wɔ edin asɛm foforɔ 
mu.  

A. Edin a yεnya firi adeyɛ asɛm mu. 

1. Deε edikan a yɛbεka ho asεm no yε adeyε a yεde anom atwerɛdeɛ 
na esi adeyɛ asɛm no anim.  

Nhwɛsoɔ

Adeyɛ     Edin

sa a- sa

pra a – pra

som ɔ - som

ko ɔ - ko

didi a – didi

2. Yɛbɛtumi nso anya edin wɔ ɛberɛ a yɛde nsianimu ne nsiakyire asi 
adeyɛ asɛm bi anim ne akyire.

Nhwɛsoɔ

Adeyɛ     Edin

soe a – soe - eɛ

nom a – nom - eɛ

bɔ a - bɔ - eɛ

3. Ɔkwan foforɔ nso ne sɛ yɛde ɛhwene mu nnyegyeɛ bɛsi adeyɛ 
asɛm no anim na afei yɛde anom nnyegyeɛ bɛsi akyire.

Nhwɛsoɔ

Verbs      Edin

Susu n – susu - eɛ

kɔ n - kɔ - eɛ

sae n – sae - eɛ

4. Yɛbɛtumi nso de adeyɛ asɛm mmienu abɔ mu ama no ayɛ edin.

Nhwɛsoɔ

Adeyɛ     Edin

sɔ + hwɛ sɔhwɛ

gye + di gyedi

5. Yɛtumi nso de adeyɛ asɛm ne edin bi bom ma yɛnya edin foforɔ bi 
te sɛ.

Adeyɛ     Edin

kyerɛ + ase nkyerɛaseɛ

si + ho            nsiho

sɛ yɛyi nkabomu no si nkyɛn a yɛbɛhunu sɛ yɛde ɛhwenimu 
nnyegyeɛ nso asi anim mu ansa na yɛrenya edin no.

6. Ɛtɔ mmerɛ bi nso a adeyɛ asɛm ne ayɛtia nso tumi bom ma yɛnya 
edin. sɛ ebia

we + dadeɛ awennade

gye + ɔman Agyeman

hyɛ  + nkɔm Nkɔmhyɛ

si + dan dansie

tɔn + ade adetɔn.

7. Saa ara nso na adeyɛ asɛm “yɛ” ne nkyerɛkyerɛmu bi tumi bom yɛ 
edin bi te sɛ;

kɛse + yɛ kɛseyɛ

di + aduane aduanedie

sua + nyansa nyansasua

kyere + aboa aboakyere

B. Nea ɛtɔ so mmienu no fa edin asɛm ho. 

8. Yɛtumi nya edin firi edin asɛm dada bi mu.

Nhwɛsoɔ

Mmrato mmrato -foɔ

adetɔn adetɔn - foɔ

dansie dansi - foɔ

Nea yɛrekyerɛ ne sɛ, saa din yi wɔ hɔ dada a enyina hɔ mma 
nnipa. Asɛmfua ‘foɔ’ a yɛde abata ho no na ama no agyina ha ama 
nnipa.

9. Yɛbɛtumi di asɛmfua “wa” a ɛkyerɛ sɛ biribi sua anaa sɛ biribi yɛ 
ketewa nso asi edin bi akyi ama yɛnya edin foforɔ.

Nhwɛsoɔ

dade + wa dadewa

           wadu + wa,            waduwa,

           ababaa + wa ababaawa.

10.  Twi wɔ nsiakyire foforɔ bi nso wɔ hɔ a, sɛ yɛde si edin asεm akyi a 
ɛma yɛnya din mma mmaa.

Nhwɛsoɔ

Asante + waa Asantewaa

Kyei + waa Kyeiwaa

Sɛe + waa Sɛewaa

Kwakye + waa Kwakyewaa

11. Edin no bi nso wɔ hɔ a ɛyɛ edin mmienu na yɛka abom. sɛ ebia;

nantwi + nam nantwinam

nyame + dua nyamedua

asɔre + dan asɔredan

12.   Nsiakyire ‘-ni’ nso, yɛtumi de si edin bi akyi ma ɛdane edin foforɔ 
a ɛrekyerɛ    nea onipa bi firi. 

Nhwɛsoɔ

Nkran + ni nkrani

Asante + ni Asanteni

Fante + ni Fanteni

13. Ɛtɔ mmerɛ bi nso a, yɛtumi de nsiakyire ‘-ni’ ne ‘-foɔ’ si edin bi akyi 
a ɛnkyerɛ deε asomasi firi na na mmom nea ɔyɛ. sɛ ebia ;

sika + ni sikani

ohia + ni ohiani

abusua + foɔ   abusuafoɔ

14.  Yɛsan tumi nya edin wɔ ɛberɛ a yɛde edin bi ne ne 
nkyerɛkyerɛmu abɔ mu, te sɛ ;

akokɔ + bereɛ akokɔbereɛ

aboa + funu aboafunu

nsɛm + hunu nsɛnhunu

nsɛm + bɔne nsɛmmɔne

15. Afei yɛtumi de ɔkasamu bɔ mu baako ma ɛdane edin. 

nhw  ɛsoɔ.  

      Ɔko de foro boɔ Ɔkoforoboɔ

      Hwe ase a mmɔ Hweaseammɔ

      Ɔpɛ me sɛe Ɔpɛmesɛe

      Ɔdɔ yɛ wu            Ɔdɔyɛwu

      Asɛm pa na yɛ                Asɛmpanayɛ

      Asɛm da hɔ  Asɛnnahɔ  

Afei momma yɛnhwɛ saa nsɛm yi nso ɛ. Asɛm bɛn na yɛbɛka afa 
ho?

apata apa

bɔnka ɛka

ɔbɔmmɔfoɔ ɔbɔfoɔ

 mmepɔw mmew

bi ebi

yi oyi

no ɛno

Nhyehyɛeɛ bɛn na ɛwɔ ho?

Ne nyinaa nka mfua no, sε yεka sε asεmfua bi yε din a na εsε sε 
yεhunu saa su a εdidi soɔ yi bi wɔ ho;

1. Edin tumi nya dodoɔ kabea. Sε ebia;

Akonnya nkonnya

εboɔ aboɔ

ɔyere ayerenom

sukuuni asukuufoɔ ne ade.

2. yεtumi de edinnsiananmu gyina hɔ ma edin. 

nhwεsoɔ

Yaw Sapɔn a ɔtwer  εε   nwoma yi   firi Adanwomase.

Deε m’asene aseε yi nyinaa yε edin a yεbεtumi de edinnsiananmu 
ɔ(no) asi anan mu. Sε εba saa a yεbεnya

Ɔfiri ɔdanwomase 

3. Deε εto so mmiensa ne sε, edin tumi nya oyikyerε (Determiner) 
wɔ ne nkyεn.

nhwεsoɔ

aboa no awu.

Abofra no ada.

Ɔpanin no nim nyansa dodo.

15

Saa nnoɔma mmiensa yi na εma yεhunu sε asεmfua bi yε edin wɔ 
Twi kasa mu.

1.10 Edin dwumadie.

Edin tumi di dwuma sε ɔyεfoɔ anaa ɔyεtia.

Unit summary

Summary

There are various 

Assignment

Assignment

Kyerɛkyerɛ deɛ edidi soɔ yi mu tia bi

1. Din pa   2.Edin a yɛmfa yɛn ani nhunu    3. Edin a yɛtumi 
kan. 

Assessment

Assessment

2 marks for each

Lesson 3 – ADEYƐ (VERB)
Upon completion of this unit you will be able to:

Outcomes

 Identify words in Twi

 Know the various tense and aspects of Twi verb.

ADEYƐ

Adeyɛ ne ɔkasamu mu nsɛm bi a ɛkyerɛ biribi a ɔyɛfoɔ bi 
reyɛ. Etumi nso kyerɛ berɛ ne tebea.

Wei ma yɛhunu sɛ adeyɛ wɔ mu ahodoɔ mmienu wɔ.

(a) Deε ɛkyerɛ biribi a ɔyɛfoɔ bi reyɛ. Sɛ ebia; 
(i) pia  – Akosua pia adaka no.
(ii) dua – Yaw dua aboroo no.
(iii) kɔm – Kwaku kumm ɔbɔpɔn
(iv) dɔ    - Kofi adɔ mfikyire hɔ nyinaa.

(b) Deε ɛkyerɛ tebea a biribi wɔ mu. 

(i) so      - adaka no so.

(ii) dɔ     - nsu no dɔ.

(iii) ware - dua no ware. 

     (iv) yɛ     - Ɔyɛ kɔkɔɔ.

2.1  Ɛdeεn na  εma yεhunu sε  nsεmfua a  yεasensan  aseε  yi  yε 
adeyε? 

Ano yie a edi kan ne sε, sε yεdane ɔkasamu a εwɔ soro ha 
yi mu biara kɔ daabi anaa ngoo kabea mu a, nsεmfua a yεasensan 
aseε yi mu biara bεsesa ne su ama yεnya deε edidi soɔ yi: 

Deε ɛkyerɛ biribi a ɔyɛfoɔ bi reyɛ a εwɔ daabi kabea mu:

(ia)    ampia  – Akosua a  m  pia   adaka no.

(iia)     nnua – Yaw n  nua   aboroo no.

(iiia)  ankɔm – Kwaku a  n  kumm   ɔbɔpɔn

(iva)    nnɔ    - Kofi a  n  nɔ   mfikyire hɔ nyinaa.

Deε ɛkyerɛ tebea a biribi wɔ mu a εwɔ daabi kabea mu: 

(ia)  nso      - adaka no n  so  .

(iia)  nnɔ     - nsu no n  nɔ  .

(iiia) nware - dua no n  ware  . 

(iva) nyɛ     - n  yɛ   kɔkɔɔ.

Deε εtɔ so mmienu a εbεma yεhunu sε asεmfua bi yε adeyε ne sε, 
saa asεmfua no tumi fa edinnsiananmu yε nsianimu.

(ib) Mepia adaka no.

(iib) Medua aboroo no.

(ivb) Mekumm ɔbɔpɔn

(ivb) Medɔ mfikyire hɔ nyinaa.

Deε ɛkyerɛ tebea a biribi wɔ mu. 

(ib) Ɛso

(iib) Ɛdɔ

(iiib) Ɛware

     (ivb) Ɛyε kɔkɔɔ

2.2 Adeyɛ ne Edin Nkutahodie

Nkutahodie pii na εda adeyε ne edin ntam. Ɔkasamu biara 
wɔ edin ne adeyε,  nanso adeyɛ ne nsεmfua a yεntumi  nya wɔ 
ɔkasamu mu anaa sε εho hia pa ara wɔ ɔkasamu biara mu. Ne 
nkyerεmu ara ne sε, adeyε nko ara tumi gyina hɔ sε ɔkasamu. Afei 

adeyε bi  su  ma  yεnya  edin  baako,  mmienu  anaa  mmiεnsa  wɔ 
ɔkasamu bi mu. 

Nhwεsoɔ:

1. Sɛ yεhwε kasa no mu a, yεtumi hunu sε adeyɛ nko ara tumi gyina 
sε ɔkasamu a edin biara nka ho. 

Nhwεsoɔ

(Wo) Bra

(Wo) kɔ

(Wo)gyina hɔ 

Saa ɔkasamu yi wɔ ɔyεfoɔ a εne “wo” nanso yεntaa nka wɔ ɔkasa 
no mu. Deε nti a εba no saa ne sε εwɔ ɔhyε kabea mu.

2. Adeyɛ a ɛfa edin baako: 

Kofi aba. (edin baako a ɛyɛ ɔyɛfoɔ) 

3. Adeyɛ a ɛfa edin mmienu te sɛ: 

Kwuku bɔɔ  bɔɔlɔ no. (edin mmienu a baako yi ɔyɛfoɔ ne 
baako nso yɛ adeyɛ.

4. Adeyɛ a ɛfa edin mmiɛnsa te sɛ: 

Yaw maa  Ama sika. Edin mmiɛnsa no ne Yaw, Ama ne 
sika. Yaw yε ɔyεfoɔ, Ama    yε ɔgyefoɔ εnna sika yε ayεtia.

2.3 Adeyɛ Asɛm Mmataho (Verbal Affixes)

Twi kasa mu no, adeyε asεm tumi nya nkyekyεmu ahodoɔ 
mmiεnsa. Weinom ne: 

(a) Asennua (asεm no dua no ankasa anaa mɔfiim titire.
(b) mɔfiim kumaa a εdi asεnnua no anim.

(d)     mɔfiim kumaa a εdi asεnnua no akyi.

Nea yεka yi ma yεhunu sε adeyε asεm wɔ mmataho titire mmienu. 
Weinom ne nsianimu ne nsiakyire. Saa mmataho yi tumi yε 
edinnsiananmu, nkɔmmaeɛ anaa adeyε kabea no mu bi.

Adey  ε   as  ε  m nsianimu  

Adeyε asεm nsianimu yε mɔfiim kumaa a εtumi si adeyε asεm anim. 
Saa nsianimu yi tumi yε edinnsiananmu, nkɔmmaeɛ anaa adeyε 
kabea no mu bi.

1. Sɛ edin asɛm a ɛwɔ ɔkasamu bi mu yɛ edinnsiananmu a ɛyɛ 
ɔyɛfoɔ a, ɛnea ɛbɛyɛ mmataho ma adeyɛ asɛm no. Nea yεrekyerε 
ne sε, sε yεnya ɔkasamu bi te sε; 

Kofi baa ha.

Na yεde edinnsiananmu si kofi anan mu a, yεbεnya;

Ɔno baa ha.

Twi kasa mmara kyerε sε, εberε biara a edinnsiananmu a 
εyε ɔyεfoɔ ne adeyε asεm bεhyia no εsε sε yεtwerε bom. Saa 
mmara yi na εma yεnya;

 Ɔbaa ha.

Edinnsiananmu no mmoano nie:

Edinnsiananmu Nsianimu

Me me- sε ebia  Mebaeε

Wo wo- sε ebia  Wobaeε

Ɔno Ɔ- sε ebia    Ɔbaeε

Ɛno Ɛ- sε ebia    Ɛbaeε

Yεn yε- sε ebia    Y  ε  baeε

Mo mo- sε ebia  Mobaeε

wɔn wɔ- sε ebia  Wɔbaeε

2. Adeyε asεm nsianimu bi nso tumi daakye kabea. Yεde nsianimu 
“bε” na εsi adeyε asεm anim ma no di saa dwuma yi. Sε  ebia; 

Kofi bεba ɔkyena. 

Abenaa b  ε  nom nsuo no.

Daakye kabea bi nso wɔ hɔ a yεde mɔfiim “rebε” na yεde si adeyε 
asεm no anim:

 Kofi rebεba ɔkyena. 

Abenaa reb  ε  nom nsuo no.

Sε yεhwε saa mɔfiim ahodoɔ mmienu yi a, yεhunu sε adeyε asεm a 
εne mɔfiim “rebε” nam no yε ben sene deε εne mɔfiim “bε” nko ara 
nam no.

3. Nsianimu bɛ ne kɔ nso yɛtumi de si adeyɛ anim ma ɛkyerɛ anamɔn 
a ɔyɛfoɔ ti retu anaa otueɛ. 

Nhwεsoɔ

(a) Ama bɛtɔɔ ankaa. 
(b) Ama kɔtɔɔ ankaa. 

ɔkasamu (a) no rekyerɛ sɛ Ama firii baabi baa yɛn nkyɛn ansa na 
ɔretɔ ankaa no. ɔkasamu (b) a ɛtɔ so mmienu no nso rekyerɛ sɛ 
Ama firii yɛn nkyɛn kɔɔ baabi ansa na ɔretɔ ankaa no.

4. Mɔfiim a εkyerε Ensii kabea nso tumi yε nsianimu ma adeyε asεm. 
Ɛnsiiε kabea agyinahyεdeε “re-”.

Nhwεsoɔ

(a) Ama retɔ ankaa. 
(b) Kofi rekɔ nsuo.
(c) Yaw rekɔm aboa.

5. Mɔfiim foforɔ a yεbεka ho asεm ne mmataho a εkyerε ayεasie. Saa 
mɔfiim yi agyinahyedeε ne “a-“

Nhwεsoɔ

(a) Ama atɔ ankaa. 
(b) Kofi akɔ nsuo. 

     ( d)   Kwaku adi aduane no.

     (e)   Yaw akɔm aboa.

6.  Mɔfiim a εtwa toɔ a yεbεka ho asεm ne mmataho a εkyerε daabi 
kabea anaa ngoo kabea. Sε ebia: 

Kofi nni aduane no.

Kwaku nkɔ afoum.

Yaw nkɔm aboa.

            Abenaa mfa sika no.

      Yεde mɔfiim n- anaa m- na εtaa si anim.

Adeyε asεm nsiakyire

Adeyε asεm nsiakyire yε mɔfiim kumaa a yεdi si adeyε asεm akyi. 
Saa mɔfiim kumaa a yεdi si edin asɛm akyi yi tumi kyerɛ twum 

kabea. Sε ayεdeε anaa ɔkyerεfoɔ ntoa adeyε asεm no so a, εnea 
yεtwe atwerεdeε a εtwa adeyε asεm no to no mu:

Kofi dii aduane no nyinaa. 

Kwaku kɔɔ afuom

Yaw kɔmm ɔbɔpɔn.

–i, -ɔ, ne -m a εtoa adeyε asεm di kɔ ne kɔm so no rekyerε twam 
kabea. 

Sε  ayεdeε anaa  ɔkyerεfoɔ  toa  adeyε  asεm no  so  a,  εnea  yεde 
atwerεdeε i/ie anaa e/eε na εkyerε. Sε ebia: 

Kofi die(ε).

Kwaku kɔe(  ε  )  

Yaw kɔmii  ε  .

2.4 Adeyɛ Kabea Ahodoɔ

1. Daa Kabea – wei kyerɛ biribi su anaa ne biribi tebea: se ebia: 
Ɔdan no so. Ɔbaa no pɛ kasa. Abofra no sɛ n’agya.

2. Mprenmpren Kabea – wei kyerɛ biribi a Onipa (Ɔyɛfoɔ) no gu so 
reyɛ. Ɛkyerɛ berɛ nso. Sɛ ebia; Mefere. Menni sika. Mapɔn sukuu.

3. Ensiiɛ Kabea - ɛkyerɛ biribi a ɛrekɔ soɔ wɔ berɛ a ɔyɔfoɔ no 
rekasa. ensiiɛ kabea biara wɔ “re-” wɔ ɔkasa no mu. yɛde “-re” no 
bata adeyɛ nsɛm no ho: - Ɔrekasa. Ɔredidi.

4. Ayɛasie Kabea – wei kyerɛ adeyɛ nsɛm bia a ɛtwaamu nkyerɛɛ 
koraa. yɛnya “a-” wɔ mu berɛ biara: sɛ ebia: m’adidi. M’ayi metiri 
nwi. watɔ aduane no.

5. Twam Kabea – wei sɛ adeyɛ asɛm a yɛyɛeɛ akyɛ. sɛ ebia: 

(i)Ɔbɔɔ ayowa no.  

(ii)Yɛkumm akokɔ no. 

(iii)Mebɔɔ mpaeɛ ansa na yɛrebɔ yɛn ano twɛdeɛ. 

Sɛ “e” anaa “i” twa adeyɛ asɛm bi to wɔ Akuapem kasa no mu a 
wɔtaa de “ɛ” toa so wɔ Asante deɛ no mu. 

Akuapem Asante

fae faeɛ

kɔe kɔeɛ

kae kaeɛ

dii diiɛ

sii siiɛ

bui buiɛ

6. Adeyɛ - ntoasoɔ: Adeyɛ  ntoasoɔ yɛ adeyɛ bi a edi foforɔ bi so na 
ɛyɛ nea edi anim no ntoasoɔ, ne botaeɛ anaa nea ɛfiri mu reba. 
Ɛwɔ afaafa mmienu a yɛdi nsianimu –a na ɛkyerɛ, sɛ ebia; 

(i) Meregyina ha atwen no. 

(ii) Merehwehwɛ abofra bi asama no. 

(iii) Meresiesie me ho akɔ.

7. Daakye Kabea I:  wie yɛ adeyɛ nsɛm bi  a ɛkyerɛ deɛ ɛbɛkɔ so 
daakye  bi.  sɛ  ebia:  (i)  Mewie  sukuu  a  mɛyɛ  Ɔkyerɛkyerɛni.  (ii) 
Meduru Adanwomase a mɛtɔ Kente. (ii) Menyin a mɛware.

8. Daakye Kabea II: wei kyerɛ biribi a ɛrenkyɛ koraaa na onipa ko no 
ayɛ.  Berɛ  biara  yɛnya  “rebɛ-” wɔ  asɛm  no  mu,sɛ  ebia:  (i) 
Merebɛdware  ada.  (ii)  Merebɛdi  nansa  wɔ  wɔ  nkyɛn.  (iii) 
Ɔrebɛtwerɛ nsɔhwɛ no ansa.  Nkekaho:  Daakye Kabea I ne II no 
nyinaa ngoo (daabi) keba yɛ pɛ (“re”+”n”+asɛm no dua).

9. Ɔhyɛ Kabea I: weinom ne ɔkasa no mu adeyɛ nsɛm bi a ɔhyɛ wɔ 
mu. sɛ ebia; (i) twen me. (ii) fa bra ha. (iii) dware ansa na wada. 
(iv) gyina hɔ.

10. Ɔhyɛ Kabea II: weinom yɛ ɔkasa no mu adeyɛ nsɛm bi a yɛka de 
fa obi foforɔ soɔ, anaa sɛ wɔde soma obi foforɔ sɛ ɔnkɔyɛ. sɛ ebia; 
(i) kɔka kyerɛ no sɛ ɔntwen me. (ii) kɔka kyerɛ no sɛ ɔmfa bra ha. 
(iii) Gyae no ma no nkɔ.

Unit summary

Summary

Adeyɛ asɛm yɛ …

Assignment

Assignm
ent

 KJDKSJFSDJS    2.5 Nsεmmisa

                                      1. Ɛdeɛn ne adeyɛ asɛm mmataho. Ma 
adeyε asɛm mmataho                             nnan 
na kyerεkyerε mu ma no nto aso mu. 

Assessment

Assessm
ent

2 marks for each definition.

2 each for each explanation .

Lesson 4 – EDIN NKYERƐKYERƐMU 
(ADJECTIVE)

Upon completion of this unit you will be able to:

Outcomes

 Identify words in Twi

 Know the various tense and aspects of Twi verb.

EDIN NKYERƐKYERƐMU (ADJECTIVE)

Edin  nkyerεkyerεmu  yε nsεm  nkorεnkorε anaa  nsεm  bi  a  yεde 
kyerεkyerε edin mu. Twi kasa mu no, edin nkyerεkyerεmu taa di 
edin asεm akyi. Sε ebia: 

(a) Akonnwa ketewa 

(b) Onipa tentene

(d) Ɔbaa kɔkɔɔ 

3.1 Nkyerεkyerεmu su

1. Sε nkyerεkyerεmu wɔ baakofoɔ kabea mu a εnni nsianimu.

  baakofoɔ kabea       Dodoɔ kabea

(Akonnwa) ketewa      (Nkonnwa) Nketewa

(Onipa) tenten/kεseε    (Nnipa) Atenten/Akεseε

(Ɔbaa) kɔkɔɔ     (Mmaa) Nkɔkɔɔ

Nkyerεkyerεmu ahodoɔ no bi nso na εdidi soɔ yi:

     baakofoɔ kabea         dodoɔ kabea

Sini Asiniasini

Papa Apapa

Ketekete Nketenkete

Fitaa Mfitaamfitaa

Dada adada

Sε  yεhwε  saa  nhwεsoɔ  yi  a,  yεhunu  sε  nkyerεkyerεmu  nam 
nkakuho ne nsianimu so na εnya dodoɔ kabea.

2. Sε nkyerεkyerεmu no boro asεmfua a, yεde “a” si so dua. Sε ebia:

      (a) Dua a esi me dan akyi no abu.

Ɔkasamu titire no ne:

“Dua no abu”. “a esi me dan akyi” yε nkyerεkyerεmu a εkyerε faako 
a dua no sie.

      (b) Onipa a yεhyia no no yε Sɔfo.

Ɔkasamu titire no ne:

“Onipa no yε Sɔfo”.

“a yεhyia no” no kyerε onipa korɔ a yεhyia no.

3.2 Nkyerεkyerεmu a εtumi yε edin adwuma 

Nkyerεkyerεmu bi wɔ hɔ a etumi yε edin adwuma.

Nhwεsoɔ:

1. Maame Birago, aniεdenfoɔ no amma sukuu.
2. Oduro, yεn abusuapanin no kɔ kumase.
3. Sapɔn, yεn kyerεkyerεfoɔ no ho yε ahomete.

Maame Birago, Kyei ne Sapɔn yε din.  Sε εnni hɔ a asεm no tɔ 
asom. Saa ara nso na sε yεyiyi nkyerεnkyerεmu (Aniεdenfoɔ no, 
yεn abusuapanin no, kyerεkyerεfoɔ no) nsεm no firi hɔ a nteaseε 
wɔ ɔkasamu ahodoɔ no mu.

3.3 Nkyerεkyerεmu a yεnya firi nsεmfua foforɔ  mu

Saa ɔfa yi yεbεhwε nkyerεkyerεmu a yεtumi nya firi nsεmfua foforɔ 
mu. 

1. Edin nsεm bi tumi de dwuma sε nkyerεkyerεmu. Sε ebia: Ohiani, 
Obusufoɔ,Onyansafoɔ. Sε ebia:

(a) Ohiani       

Maame hiani no...

(b) Obusufoɔ       

Papa no yε obusufoɔ.

(d) Onyansafoɔ    

Abofra nyansafoɔ...

Ɛwɔm sε saa nsεm yi yε din deε nanso εrekyerεkyerε edin ahodoɔ 
a εne Maame, Papa ne Abofra pɔtee a yεreka ne ho asεm no mu.

2. Edin nsεm bi wɔ hɔ a ne nkakuho dane nkyerεkyerεmu. 

Nhwεsoɔ

(a) Nsuo

Nkwa no yε nsuonsuo.

(b) Nkasεe

Ɛnam no yε nkasεenkasεe.

(d) Apo

Ahwedeε no yε apoapo.

3. Yεwɔ adeyε nsεm bi a ne nnanemu tumi ma yεn nkyerεkyerεmu. 

Nhwεsoɔ:

       Adeyε Nkyerεkyerεmu

   ware             tenten

   berε        kɔkɔɔ

    biri        tuntum

   ε(yε)         papa

   so                kεseε

   sua         ketewa

   dɔ         dɔnkodɔnko

3.4 Nkyerεkyerεmu diberε wɔ ɔkasamu mu

Nkyerεkyerεmu wɔ diberε ahodoɔ mmienu wɔ Twi mu.

1. Nea εwɔ din kasasin mu (Attributive)
2. Nea εnni din kasasin mu (predicative)

1. Nkyerεkyerεmu a εwɔ din kasasin mu no bata edin ho pεε. Berε 
bi ara no edin ba na εno nso aba. 

Nhwεsoɔ:

(a) Ɔbaa kɔkɔɔ no baa ha.

(b) Dua kεseε no abu.

Nkyerεnkyerεmu nsεm bi wɔ hɔ a saa mmara wei nko ara na εdi 
soɔ( Ɛbata edin asεm ho pεε). 

Nhwεsoɔ.

Hema: Anɔpa hema.

Ketekete: Awia ketekete

Bɔne: Akwadaa bɔne.

Hunu: asεm hunu.

Ne saa nti εyε mfosoɔ wɔ ɔkasa no ho sε obi bεka sε:

*Hema: Anɔpa no yε hema.

*Ketekete: Awia no yε ketekete.

*Bɔne: Akwadaa no yε bɔne.

*Hunu: asεm no yε hunu.

2. Nkyerεkyerεmu a εnni din kasasin mu no de asεmfua “yε” na εdi 
dwuma.

(a) Ɔbaa no yε kɔkɔɔ.

(b) Dua no yε kεseε.

Nkyerεkyerεmu  ahodoɔ  a  edidi  soɔ  yi  nso  ntumi  mma  wɔ  din 
kasasin mu.

Nhwεsoɔ:

Aniso: akyεdeε no yε anisɔ.

Na: Sika ho yε na.

Duru: adaka yi mu yε duru.

Den: Nsɔhwε yi yε den.

Ɛha nso ɔkasa no mma kwan sε yεbεnya deε edidi soɔ yi:

*Aniso: akyεdeε anisɔ no

*Na: Sika na no

*Duru: adaka duru no

*Den: Nsɔhwε den 

3. Nkyerεkyerεmu bi nso wɔ hɔ a εtumi di saa nhyehyεeε mmienu 
yi nyinaa so. 

Nhwεsoɔ:

A (i) Maame tuntum 

   (ii) Maame no yε tuntum

B (i) Ɛdan kεseε

   (ii) Ɛdan no yε kεseε

D (i) Ɔbarima tiatia 

   (ii) Ɔbarima no yε tiatia

Nkyerεkyerεmu Dwumadie

Nkyerεkyerεmu dwumadie ne sε εkyerεkyerε din mu ma yεhunu din 
pɔtee a obi reka ho asεm. 

Nkyerεkyerεmu san tumi di tiri wɔ din kasasin mu. 

Nhwεsoɔ.

      (a) (i) Akokɔ fitaa no awu

           (ii)     Fitaa no awu

     (b)  (i) Nnipa tenten no aba

             (ii)           Tenten no aba

             (i) Nwoma tekewa no da hɔ.

            (ii)              Tetewa no da hɔ. 

Unit summary

Summary

Assignment

Assignment

    2.5 Nsεmmisa

 1.  Ɛdeɛn ne adeyɛ asɛm mmataho.  Ma adeyε asɛm mmataho 
nnan na kyerεkyerε mu ma no nto aso mu. 

Assessment

Assessment

2 marks for each definition.

2 each for each explanation .

Lesson 5 – EDINNSIANANMU 
(PRONOUN)

Upon completion of this unit you will be able to:

Outcomes

 Identify words in Twi

 Know the various tense and aspects of Twi verb.

EDINNSIANANMU (PRONOUN)

Dinnsiananmu ne nsɛmfua bi a yɛde si edin anan mu.

Baako Kabea Dodoɔ Kabea

I – me         yɛn

II – wo                                 mo

III – Ɔno / Ɛno                     wɔn

1. Twi kasa mu no, yɛde edinnsiananmu a ɛyɛ ɔyɛfoɔ no bata adeyɛ 
asɛm no  ho.  sɛ  ebia;  mekɔ,  wokɔ,  ɔkɔ  (ɔno-kɔ,  yɛkɔ  (yɛn-kɔ), 
mokɔ, wɔkɔ (wɔn-kɔ) wafa (ɔno-afa) ɛwɔ (ɛno-wɔ). 

       nhwɛsoɔ; wafa ha. Ɛyɛ me dea. Nanso sɛ edinnsiananmu no 
nyɛ deɛ ɛgyina hɔ ma biribi anaa sɛ onipa pɔtee, sɛ ebia: Oyi, obi, 
ɛbi, obiara  a, yɛte  ɛne adeyɔ asɛm no mu sɛdeɛ yɛtwerɛ din ne 
adeyɛ nsɛm no ara; sɛ ebia: Obi afa ha. Oyi yɛ me dea. Obiara 
nyaa bi.

2. Twi kasa mu no yɛbɛtumi si edinnsiananmu bi so dua. sɛ ebia; 
(i)Ɔno na ɔkɔɔ hɔ. (ii) Yɛn na yɛbaa ha.

3. Twi kasa mu no, yɛtumi de edinnsiananamu “yɛn” a ɛyɛ dodoɔ ka-
bea ma “me” no yɛ ɔkasamu wɔ ɛberɛ a ɛnkyerɛ nnipa pɔtee. sɛ 
ebia; (i)yɛakye no. (ii) Yɛannoa kosua no.

4. Yɛwɔ edinnsiananmu a ɔyɛfoɔ no ne ɔyɛtia no nyinaa kyerɛ onipa 
baako anaa kasa fa nipa korɔ no ara ho. nhwesoɔ; 

(i) Ɔdɔ ne ho. 

(ii) Yɛresiesie yɛn ho. 

                                                             AKN231T-Morphology and Syntax

31



Wei na borɔfo kasa mu no yɛfrɛ no “Reflexive” no. Twi kasa mu 
dea, sɛ yɛfa edinnsiananmu a ahodoɔ no a, na yɛde asɛm “ho” aka 
ho. Wie ma yɛnya biribi te sɛ; 

me ho yɛn ho

wo ho mo ho

ne ho wɔn ho

5. Ɔdedeɛ

me me papa

wo wo papa

ne ne papa  

Sɛ edinnsiananmu no yɛ ɔdedeɛ a, (ɔ)no/(ɛ)no no sakra yɛ “ne” 
sɛnea ɛwɔ soro  ha yi.  Ɔdedeɛ  asekyerɛ  ara  ne  sɛ   yɛde  edin 
rekyerɛkyerɛ edin mu. Sɛ ebia; Ɔdan anim, nnipa nsam, ne nan, 
ne ade. Mmra a ɛwɔ ɔdedeɛ ho ne sɛ, edin a  ɛtɔ so mmienu no sɛ 
“a” na  ɛyɛ nsianimu a, ɛno deɛ “me” anaa sɛ “ne” no, yɛgya ɛnne 
nnyegyeɛ “e” no. nhwesoɔ;

me ani m’ani ne ano        n’ana

me ano m’ano ne ani         n’ani

me afono m’afono ne afono     n’afono

me aso m’aso ne aso        n’aso

me atiko m’atiko ne atiko      n’atiko

6. sɛ edinnsiananmu no yɛ ɔyɛtia a, “ɛno” ne “ɔno” no nyinaa sakra 
yɛ “no”. nhwɛsoɔ. 

mehunuu Afua

Mehunuu no

matɔ akokɔ bi

mɛku no adi boronya

7. Twi kasa wɔ edinnsiananmu a yɛde bisa asɛm. sɛ ebia;

hena/hwan – hwan na ɔbaa ha?

ɛhe             - Ɛhe na wohyiaa no?

adɛn           -  adɛn na woresu?

ɛdeɛn         -  ɛdeɛn asɛm?

8. “Demostrative Pronuon” - Yɛtaa de “yi” anaa “no” ka onipa anaa 
biribi a ɛbɛn yɛn anaa sɛ ɛmmɛn yɛn ho asɛm. sɛ  ebia; 

(i) abofra yi ho yɛ fɛ.

(ii) abofra no ho yɛ fɛ.

Saa ara nso na edinnsiananmu “ha” ne “hɔ” nso tumi ka beaeɛ bi 
ho asɛm.

Ɔkɔɔ hɔ / ha.

9. Yɛwɔ edinnsiananmu ahodoɔ a yɛde si nnipa din anan mu, nea 
yɛde si nnoɔma din anan mu ne nea yɛde si beaeɛ bi din anan mu.

(A) nea yɛde si nnipa din anan mu.

oyi – Oyi na ɔfaeɛ

 obiara – Obiara bɛkɔ bi.

ɛhefoa -   ɛhefoɔ na ɛbaa ha?

hwan – hwan na ɛbɛkɔ?

obi – obi aba ha?

baahe – wohyiaa nnipa baahe?

(B) Nea yɛde si nnoɔma anan mu.

dekodeɛ - wahunu dekodeɛ no?

ɛdeɛbɛn - ɛdeɛbɛn na ɛmmaa da?

saa – saa na

Unit summary

Summary

Assignment

Assignment

  2.5 Nsεmmisa

 1.  Ɛdeɛn ne adeyɛ asɛm mmataho.  Ma adeyε asɛm mmataho 
nnan na kyerεkyerε mu ma no nto aso mu. 

Assessment

Assessment

2 marks for each definition.

2 each for each explanation .

Lesson 6 –ADEYƐ MU KYERƐFOƆ 
(ADVERB)

Upon completion of this unit you will be able to:

Outcomes



ADEYƐ MU KYERƐFOƆ

Adeyε mu kyerεfoɔ yε nsεm bi a yεde kyerεkyerε  adeyε 
asεm bi mu. Adeyε mu kyerεfoɔ tumi kyerε beaeε, berε, yεbea ne 
botaeε. Sε ebia;

Ɔnante bɔkɔɔ

Yεbεhyia anɔpa

Nsεmua mmienu a masensan asie  wɔ sorɔ  ha yi  yε adeyε mu 
kyerεfoɔ. Asεmfua  bɔkɔɔ rekyerεkyerε sεnea Ɔyaako no si nante 
mu. Saa nso na asεmfua  anɔpa rekyerε berε korɔ a asomasi ne 
Ɔbenten bεhyia. Enti nsεmfua bɔkɔɔ ne anɔpa rekyerekyerε adeyε 
nsεm nante ne hyia mu.

5.1 Adeyɛ mu kyerɛfoɔ ahodoɔ

5.1.2 BEAEƐ:  Wei kyerε baabi anaa sε beaeε bi a yεyε biribi.  Se 
ebia; 

Ɛha na mefiri.

Mehyia no wɔ Simpa.

Ɛha ne Simpa yε beaeε a εkyerε nea biribi sieε.

5.1.3 BERƐ: Wie kyerε berε a yεyε biribi. Sε ebia;

Ɔmanpanin  Kufoɔ  berε  so na  apomuden  nsiakyibaa  no 
baeε.

Ɔkyena yεbεhyia wɔ aseredan ho.

5.1.3 YEBEA: Wei ne nsεm a yεde kyerε adeyε bi yεbea. Se ebia;

Ɔnante brεoo.

Yεde ani  ε  den   yεε adwuma no.

5.1.4 BOTAEƐ:  Wei ne botaeε nti a obi reyε biribi. Sε ebia; 

N’ahobrase  ε   nti   ne mfefoɔ pε n’asεm.

Ne sika nti ommu hwee.

5.1.5 ANOƆDEN:  Wei ne nsεm bi a  εkyerε adeyε anaa tebea bi 
anoɔden. Sε ebia;

Mmɔfra no didi dodo.

Odi hia buroburoo.

5.1.6 DODOƆ:  Wei ne nsεm bia  εkyerε mpεn dodoɔ a yεyε biribi 
anaa asεm bi ba. Se ebia;

Wakɔsra no mprensa.

Wahu no p  ε  n?  

5.1.7 AMPAYƐ/AKYINNYEGYEƐ:  Wei  kyerε sε yεbu adeyε bi  a 
yεka ho asεm sε εyε ampa anaasε akyinnyegyeε bi  wɔ  ho.  Sε 
ebia;

Ebia:       Ebia wada anaa waif adi.

      Kɔhwε ne dan mu hɔ, ebia a ɔwɔ hɔ.

Gyama:     Gyama ɔkɔ afuom.

Sεsεε:        Sεsεε waif afi.

Ampa:       Asεm a Kofi kaeε no yε ampa?

Twi kasa nam akwan hodoɔ pii so na eyi adeyε mu kyerεfoɔ adi. 
Ɛmu bi ne nea edidi soɔ yi;

1. Yεnam nsεmfua bi te sε, koraa, dodo, pa ara, ne ade so yi adeyε 
mu kyerεfoɔ kyerε.

2. Twi kasa tumi fa edin ne berε so da adeyε mu ɔkyerεfoɔ adi.  Sε 
ebia; Ɔbaa ha nnora. 

Mehyia no fie.

Ɔbaa ha dwoada no.

3. Yεtumi nam adeyε so yi adeyε ɔkyerεfoɔ adi. Sε ebia;

Ɔtaa ba ha.

Masusu saa amma no.

4. Yεtumi name din nkyerεkyerεmu so yi adeyε mu kyerεfoɔ adi.

Ɔbɔɔ no kεse.

Ɔkasa nyaa.

5. Yεtumi de edin ne “mu” nso tumi yi adeyε mu ɔkyerεfoɔ adi. Sε 
ebia;

Ɔyεε no nyansa mu.

Ɔkasa gyimii mu.

6. Saa ara nso na yεtumi de asεm “de” nso yi adeyε mu kyerεfoɔ adi. 
Sε ebia;

Ɔde abotarε yεε adwuma no.

Ɔde nyamesom bɔɔ ne bra.

Kofi de nyansa sisii abɔfra no.

Unit summary

Summary

Assignment

Assignment

  2.5 Nsεmmisa

                              1. 

Assessment

Assessment

2 marks for each definition.

2 each for each explanation.

Lesson 7 –PREPOSIHYIN (PREPOSITION)
Upon completion of this unit you will be able to:

Outcom
es



PREPOSIHYIN  

Preposihyin di edin kasasin anim (etumi yɛ edin asɛm baako pɛ 
anaasɛ  edinnsiananmu).  Sɛ  ɛba  saa  a  preposihyin  no  ne  edin 
asɛm no bom yɛ ɔkasamu baako (Crystal 1991:275).

Quirk  ne  Greenbaum (1973:143)  nso  twerɛɛ  sɛ  preposihyin  de 
ayɔnkofa  ba  nnoɔma  mmienu  ntam,  ayɔnkofa  n  bi  ne  sɛ 
preposihyin ne edin asɛm bom yɛ kasasin baako.

Nea yɛhwɛ yi ma yɛtumi ka sɛ  preposihyin yɛ nsɛmfua bi  a edi 
edin  asɛm  anim  na  ene  no  yɛ  kasasin  baako. Wei  nti  na 
nhwehwεmufoɔ  binom  susu  sε yεnfrε no  animgyina  no;  edin 
animgyina. Adeɛ a ɛsɛ sɛ yɛhyɛ no nso ne sɛ, preposihyin kasasin 
biara wɔ edin asɛm wɔ mu. nhwɛsoɔ;

Merekɔda wɔ fie

Kofi nante sɛ ɔbaa

Kofi baa ha gye Ama

Preposihyin kasasin ahodoɔ a ɛwɔ soro ha yi nsɛmfua masensan 
aseε no. 

Afei momma yɛnhwɛ nsɛmfua bi a etumi yɛ preposihyin wɔ Akan 
kasa mu. 

Akan kasa mu no, yɛwɔ nsɛmfua nnan bi a  εyε edin nsianimu yi. 
Weinom ne  nsɛmfua  wɔ,  sɛ,  gye  (sɛ)  ɛna bɛyɛ.  Yɛbɛhwɛ  saa 
nsɛmfua a yabobɔ soɔ yi mu mmaako mmaako.

6.1 Ɛdeɛn na ɛma yɛhunu saa edin animgyina

Akan kasa mu no asεmfua biara wɔ ne su. Sε yεhwε edin asεm a 
etumi nya dodoɔ kabea. Adeyɛ asɛm nso tumi fa edinnsiananmu 
de yɛ nsianimu. Kasa no wɔ mmara bi sε sε edinnsiananmu a εyε 
ɔyεfoɔ ne ade asεm hyia a yεtwerε bo mu. Wei akyi no adeyɛ tumi 
fa  kabea ahodoɔ bi  te  sɛ  daabi/ngoo kabea.  Nanso nsεmfua a 
yεnhwehwεmu ama yεgye ato mu sε εyε edin animgyina no nkɔ 
saa  tebea  a  yabobɔ  soɔ  yi  biara  mu.  Sɛ  yɛhwɛ  “wɔ” a  ɛwɔ 
“merekɔda wɔ fie” mu a, enni su a yɛbobɔ soɔ yi bi. Wie ma ɛfiri 
edin ne adeyɛ ase. Saa nsɛm a maka wɔ soro ha yi kyerɛ ɔkwan a 
yɛfa so sɔ asɛmfua bi hwɛ sɛ ɛyɛ edin anaa adeyɛ. Ɛno nti sε yεfa 
asεmfua nnan a yεreka ho asεm yi mu bi a na yεhwε sε ebεtumi 

agyina ne ho so a. Yεrekyerε sε εbεfa edinnsiananmu anaa adeyε 
kabea ahodoɔ no bi anaa. Sε asεm bi tumi gyina a εnneε na yεn 
nhwehwε mu no adi mu.

6.2 Wɔ a ɛyɛ edin animgyina

Akan kasa mu no sɛ yɛnya kasamu bi a ɛtumi gyina ne ho so, na 
ɛno  akyi  yɛhunu  sɛ  wɔ di  saa  ɔkasamu  no  akyi  a  ɛtaa  yɛ 
preposition. Momma yɛhwɛ nhwɛsoɔ a ɛwɔ aseɛ ha yi;

1a. Merekɔda

1b. Merekɔda wɔ fie

Sɛ  yɛhwɛ  nhwɛsoɔ  1a  no  a  yɛhunu  sɛ  ɛyɛ  ɔkasamu  a  ɛda 
adwenemu bi adi pefee. Sɛ yɛhwɛ 1b, yɛbɛhunu sɛ yɛde kasasin 
wɔ fie atoa dada no so.  Kasasin  wɔ fie a  yɛde atoa so no yɛ 
preposihyin kasasin. Aso wobεtumi aso ahwε anaa?. Nea wobεyε 
ne sε wode wode saa kasamu yi bεkɔ adeyε kabea ahodoɔ no bi 
mu sε ebia daabi kabea mu. Sε εba saa a yεbεnya Merenkɔda wɔ 
fie. Ɛden na wobεka afa ho? Ma yεntoa so ε, ebia wobεnya anoyie. 

Nanso εnyɛ “wɔ” biara a yɛbɛhunu wɔ ɔkasamu mu biara na ɛyɛ 
preposihyin.  Baeɛ  a  “wɔ”  bi  hyɛ  wɔ  ɔkasamu  mu  ma  ɛyɛ 
preposihyin anaa adeyɛ. Momma yɛhwɛ saa nhwesoɔ;

2. Kofi redidi wɔ fie

3. Kofi wɔ fie redidi

Yɛbɛtumi de ngoo kabea asɔ “wɔ” a ɛwɔ nhwesoɔ 2 ne 3 no mu no 
ahwɛ sɛ yɛpɛ sɛ yɛhunu ne su a. Sɛ ɛba saa a, sei na ɛmu biara 
bɛyɛ;

2a. Kofi nnidi wɔ fie

3b. Kofi nni fie redidi

Wei ma yɛhunu pefee sɛ “wɔ” a ɛwɔ nhwesoɔ 2 no nsesa wɔ 2a. 
Nanso “wɔ” a  ɛwɔ nhwesoɔ  3  no  asase  wɔ  3b  ayɛ  “nni”.  Saa 
nsesaeɛ  yi  ma yɛtumi  ka  sɛ  “wɔ” a  ɛwɔ nhwesoɔ 3  mu no  yɛ 
adeyɛ. Afei yɛbusa yɛn ho sɛ na deɛ ɛwɔ 2 mu no nso ɛ? Anoyie 
ara ne sɛ, ɛyɛ preposihyin. Ɛne fie ka bom yɛ kasasin baako. 

Yɛbɛtumi nso de edinnsiananmu asi Kofi anan mu de asɔ ahwɛ sɛ 
ɛbɛyɛ nsianimu ama adeyɛ asɛm “wɔ” anaa?. Megyidi sɛ yɛkae 
atwerɛ mmra a ɛkyerɛ sɛ, sɛ edinnsiananmu a ɛyɛ ɔyɛfoɔ ne adeyɛ 
asɛm hyia a yɛtwerɛ bom no. Sei na yɛbɛnya wɔ ɛberɛ a yɛde 
edinnsiananmu bɛsi Kofi anan mu.

 2d. ɔredidi wɔ fie

3d. ɔwɔ fie redidi

Ɛha nso yɛhunu sɛ edinnsiananmu a ɛgyina hɔ ma Kofi no ne wɔ a 
ɛwɔ kasamu 3d mu no abom. Wei ma yɛn adesua no to aso mu 
sɛ, ɛsɛ sɛ ɔkasamu bi tumi gyina ne ho so ansa na “wɔ” atumi adi 
dwuma sɛ preposihyin. 

6.3 Sɛ a ɛyɛ preposihyin

Asɛmfua  “sɛ” ho  adesua  te  sɛ  wɔ dea  no  ara.  Ɛba  wɔ 
ɔkasamu akyi (adjunct position). Momma yɛnhwɛ nhwesoɔ a ɛdidi 
soɔ yi;

4. Kofi sɛ ɔbaa.

5. Kofi nante sɛ ɔbaa.

“sε” a ɛwɔ ɔkasamu mmienu a ɛwɔ soro ha yi mu baako yɛ adeyɛ, 
ɛna baako nso yɛ anim gyina. Na ɔkwan bɛn so na yɛbɛhunu sɛ 
adeyɛ  nie  na  animgyina  nso  nie.  Ɛnyɛ  adeɛ  a  ɛyɛ  den  koraa. 
Sɛnea yɛyɛɛ “wɔ” no saa ara na yɛbɛyɛ “sɛ” nso. Ɛno nti,  yɛde 
ngoo  kabea  bɛsɔ  ahwɛ.  Nokorɛsɛm  ne  sɛ  yɛbɛtumi  de  kabea 
ahodoɔ no nyinaa asɔ ahwɛ.  

4. Kofi nsɛ ɔbaa.

5. Kofi nnante sɛ ɔbaa.

Ɛdeɛn na yɛhunu wɔ kasamu 4 no ho? “sɛ” afa ngoo kabea a ɛne 
n-. Na kasamu 5 nso ɛ?, “sɛ” gyina hɔ a ngoo kabea biara mmata 
ho. Saa ara nso sɛ yɛde edinnsiananmu nso sɔ hwɛ a ɛbɛyɛ ara 
ne no.

4a. Ɔsɛ ɔbaa.

5b. Ɔnante sɛ ɔbaa.

Ɛnti asεm a yεdii kan kaeε no aba mu sε, nsεmfua a εyε edin anim 
gyina nsesa ne su no abam.

6.4  Gye (sɛ) a ɛyɛ preposihyin

Asɛmfua gye anaa gye sɛ nso yɛ preposihyin wɔ Akan kasa mu. 
Sɛdeɛ yɛdi kan aka no, ansa na asɛmfua biara bɛyi ne ho adi sɛ 
preposihyin wɔ Akan mu no, ɛsɛ sɛ ɛba wɔ ɔkasamu akyi. Saa ara 
nso ne gye anaa gye sɛ nso teɛ. nhwɛsoɔ bi nie;

6. Kofi hunu wɔn nyinaa gye (sɛ) Ama.

7. Kofi baa ha gye Ama

Sɛ yɛhwɛ ɔkasamu 6 yi  a,  yɛhunu sɛ  asɛmfua  hunu ne adeyɛ 
asɛm a ɛwɔ mu. Ɛna ɔkasamu 7 nso  baa ne adeyɛ asɛm a ɛwɔ 
mu. Nea enti a yɛreka saa ne sɛ, saa nsɛmfua wei na ɛtumi fa 
kabea ahodoɔ bi te sɛ ngoo ne ade. Afei nso emu biara tumi fa 
edinnsiananmu  de  yɛ  nsianimu.  Momma  yɛhwɛ  sɛnea  ɛbɛyɛ. 
Yɛbɛdi kan ahwɛ ngoo kabea;

6. Kofi nhunu wɔn nyinaa gye (sɛ) Ama.

7. ɔ  baa   ha gye Ama.

Ɛha nso yɛhunu sɛ gye mfa edinnsiananmu anaa ngoo. Ne saa nti 
ɛnyɛ edin, ɛna ɛnyɛ adeyɛ nso. Na mmom ɛyɛ preposihyin a ɛde 
ayɔnkofa ba edin mmienu ntam.

6.5 Bɛyɛ a ɛyɛ preposihyin

Asɛmfua “bɛyɛ” yɛ preposihyin a ne su yɛ sononko koraa 
firi mmiensa a yɛka ho asɛm dada no ho. Saa preposihyin yi ka 
akontabudeɛ ne nna ho asɛm. Afei nso ɛno nko ara ne preposihyin 
a ɛhyɛ ɔkasamu mu. Nhwɛsoɔ a ɛdidi soɔ yi bɛboa yɛn ama yɛte 
aseɛ yie.

8. Kofi adi mfeɛ bɛyɛ du

9. Mɛba bɛyɛ fiada

10. Mewɔ bɛyɛ nsia.

Edin animgyina wei su baako nso ne sε, εno nko ara ne animgyina 
a yεtumi gya anaa yi firi ɔkasamu mu ma no yε yie ma ɔkasamu no 
tɔ a aso mu. Nanso yɛde asɛmfua bɛyɛ ba mu wɔ aberɛ a yɛnye 
yɛn ho nni wɔ asɛm bi ho. Adeyɛ nsɛm a ɛwɔ 8, 9, ne 10 mu ne 
adi, -ba, ɛna -wɔ nninisoɔ nninisoɔ. Asɛmfua bɛyɛ ne du, bɛyɛ ne 
fiada ɛna bɛyɛ ne nsia mu biara kabom yɛ kasasin sɛnea yɛkaa no 
mfitiaseɛ no.

Ne korakora no, adesua wei ama yɛhunu sɛ asɛmfua biara kuo a 
ɛwɔ mu no, sɛ ɛyɛ edin o, adeyɛ o, preposihyin o, ɛgyina asɛmfua 
korɔ no su ne ne gyinaberɛ wɔ ɔkasamu mu. 

Unit summary

Summary

Assignment

Assignment

     2.5 Nsεmmisa

                                      1. 

Assessment

Assessment

2 marks for each definition.

2 each for each explanation.

Lesson 8 –NKAKUHO (REDUPLICATION)
Upon completion of this unit you will be able to:

Outcomes



7.0 NKAKUHO

Sεdeε ne din teε no, nkakuho yε asεmfua bi a yεka aku ho 
anaasε yεati ne ka no mu. Etumi ba sε yεti asεmfua no mu anaa ne 
fa bi. 

nhw  ε  soɔ  

pa papa

           tu         tutu

pra prapra

wo wowo

Ebi nsi wɔ hɔ a asεnnua no ne ne nkakuho no nsakraeε kakra ba 
mu.    

nhw  ε  soɔ  

dwo dwodwo

bɔ bobɔ

hwε hwehwε

ka keka

Sε yεhwε saa nhwεsoɔ a εwɔ soro ha yi a yεhunu sε nkakuho no wɔ 
afaafa mmienu. Weinom ne asennua no ankasa ne nsianimu.  Sε 
yεhwε ne nhyehyεeε a yεhunu sε, 

(a) anom nnyegyeeε korɔ no ara na εsi ne ho so wɔ nsianimu no mu.
(b) enne nnyegyeeε a εwɔ nsianimu no asakra ayε deε ewɔ soro.

(d) enne nnyegyeeε no yε kurukuruwa wɔ asennua no mu a, saa ara 
nso na nsianimu no deε no nso teε.

Yεwɔ nsεmfua bi nso a yεtumi ka ku ho bebree te sε:

 bobɔ          bobɔbobɔ   bobɔbobɔbobɔ

 twitwa        twitwatwitwa   twitwatwitwatwitwa

7.1 Adey  ε   as  ε  m nkakuho  

Nkakuho a εyε adeyε asεm ne adeyε asεm a yεaka aku ho. Ɛsε sε 
yεhyε no nso sε, adeyε asεm bi wɔ hɔ a n’abɔseε no yε nkakuho. 

Nhwεsoɔ a εwɔ soro ha yi mu bi yε adeyε asεm. Nsεm bi te sε: 

     nhw  ε  soɔ  

tu tutu

pra prapra

wo wowo

dwo dwudwo

bɔ bobɔ

hwε hwehwε

ka keka

kan kenkan

bobɔ bobɔbobɔ

 twitwa twitwatwitwa 

Adeyε nsεmfua bi wɔ hɔ a woanka anku ho a nteaseε mma mu. 

nhwεsoɔ

(a) daadaa s.e. Kofi daadaa Ama.
(b) sese s.e. sese sika no ma me.

(d) fufu s.e. fufu tɔ ma Akosua.

(e) susu s.e. Mesusu sε Kwaku bεba.

7.1.1 Adey  ε   as  ε  m nkakuho dwumadie  

1. sε asεmfua a yεka aku ho no yε adeyε a, na εrekyerε sε adeyε no 
akɔ so aboro baako.

nhw  ε  soɔ  

(a) dɔ s.e. Kofi adɔ mfikyire hɔ.
(b) dodɔ   s.e. Kofi adodɔ mfikyire hɔ.
2. adeyε a yεka aku ho tumi kyerε nnipa dodoɔ a εyεε biribi anaa wɔwɔ 

tebea bi mu.

 nhw  ε  soɔ  

(a) da s.e. Kofi ada.

(b) deda   s.e.  Kofi ne Ama adeda .

3. εsan nso tumi kyerε ayεtia dodoɔ a εwɔ ɔkasamu bi mu.

nhw  ε  soɔ  

(a) frε s.e. frε no ma me.

(b) frεfrε   s.e.  frεfrε wɔn ma me .

(d) kye s.e. kye akokɔ no ma Abenaa.

(e) kyekye s.e. kyekye nkokɔ no ma no.

(ε) hye s.e. hye dua no.

(f) hyehye s.e. hyehye nnua no.

4. nkakuho ma adeyε a εfa ayεdeε dane deε εmfa ayεdeε.

nhw  ε  soɔ  

(a) di s.e. Amakye adi aduane no.

(b) didi   s.e.  Amakye adidi.

5. nkakuho bi nso wɔ hɔ a εtumi ma adeyε asεm bi a εmfa ayεdeε fa 
ayεdeε.

nhw  ε  soɔ  

(a) da s.e. *Ama da abɔfra no.

(b) deda   s.e.  Ama deda Abɔfra no.

6. nkakuho tumi ma adeyε asεm bi nteaseε sakra.

nhwεsoɔ

(a) Kofi rehwε Ama
(b) Kofi rehwehwεε Ama.
7. ansa na adeyε asεm bi bεdane din no gye sε yεka aku ho. 

nhwεsoɔ

(a) didi   s.e. Odidifoɔ 

(b) kyerε s.e. Ɔkyerεkyerεfoɔ.

7.2 Nkyerεkyerεmu nkakuho

Nkyerεkyerεmu nkakuho  yε nkyerεkyerεmu nsεm a yεka  aku ho. 
Ɛwɔ mu ahodoɔ mmienu. Deε yεka aku ho baako ne nea  εboro 
saa.

nhw  ε  soɔ  

sini asiniasini   asiniasiniasini

kete(wa) nketenkete   nketenketenkete

dε(w) dεdε   dεdεεdε (ak)

dɛ(w) dεεdε   dεεdεεdε (As)

ten tenten   tenteenten

Sε yεhwε asεm bi te sε “ten” a yεhunu sε εno nko ara ntumi nnyina 
ne ho so mma nteaseε mma mu. Ɛyε mɔfiim a εntumi nnyina ne ho 
so. Yεtaa nya nsεmfua bi te sε, 

(a) ten s.e oguanten, (a)bεten, asubɔnten.

Yεntumi nka sε: 

     *(b) oguan no yε ten

saa ara na asεmfua bi te sε “tan” nso ntumi ntumi mmata edin ho, 
sε ebia:

(a) Aboa yi ho yε tan. 

Yεntumi nka sε”

     *(b) Aboatan

7.2.1 Nkyerεkyerεmu nkakuho dwumadie

Nkyerεkyerεmu nkakuho tumi di dwuma a edidi soɔ yi:

(1) εtumi kyerε anoɔden anaasε sεnea emu duro teε.  Mprε dodoɔ a 
yεka nkyerεkyerεmu nsεm bi ku ho no na yεpε sε yεkyerε asεm bi 
anoɔden ne εmu duro.

nhw  ε  soɔ  

(a) Kofi tu mmirika papa.

(b) Kofi tu mmirika papaapa.

(d) Kofi tu mmirika papapapapapa. 

  Sε yεhwε saa nhwεsoɔ yi a yεhunu sε (d) mu yε duru sene (b) 
εnna (b) mu nso yε duru sene (a).

(2) Sε yεhwε nkyerεkyerεmu adesua no a, yεhunu sε emu bi wɔ hɔ a 
εwɔ edin kasasin mu na εbi nso nni edin kasasin mu. Nea nni edin 
kasasin mu no,  εmu bi wɔ hɔ a sε yεka ku ho deε εtumi ba edin 
kasasin mu.

nhwεsoɔ

(a) fε s.e. Ɔbaa no ho yε fε
(b) fεεfε s.e. Ɔbaa fεεfε.

(3) nkyerεkyerεmu a yεka aku ho mprε nsa tumi dane yε adeyε mu 
kyerεfoɔ.

(a) Kofi ayε no ho dendeenden.

(b) Ɔbaa no ayε no ho fεεfεεfε. 

7.3.1 Edin nkakuho

Ɛrekame ayε sε edin a yεka ku ho nyinaa wɔ dodoɔ kabea mu.

Nhwεso  ɔ  

dua nnua nnuannua

abofra mmofra mmoframmofra

kasεe nkasεe nkasεenkasεe.

pɔ apɔ apɔapɔ.

nsuo nsuo nsuonsuo.

bea mmea mmeammea

7.3.2 Edin as  ε  m nkakuho dwumadie  

(1) Edin asεm a yεka aku ho kyerε ne dodoɔ kabea. 

nhw  ε  soɔ  

bea(e) mmea(e) mmeammea

abɔfra mmɔfra mmɔframmɔfra

Kasεe nkasεe nkasεenkasεe.

(2) Ɛtaa ba sε edin a yεka aku ho no dane nkyerεkyerεmu. 

Nhw  ε  soɔ  

(a) dua : nnuannua

Bankyε no yε nnuannua.

(b) kasεe : nkasεenkasεe

Nnam no yε nkasεenkasεe.

(d) pɔ : apɔapɔ

Ahwedweε no yε apoapo.

(e) nsuo : nsuonsuo

Nkwan no yε nsuonsuo.

Unit summary

Summary

Assignment

Assignment

 KJD           2.5 Nsεmmisa

                                      

Assessment

Assessment

2 marks for each definition.

2 each for each explanation.

